
Cynhaliwyd cyfarfod nos Fercher yn festri'r Cysegr. Croesawyd yr aelodau 

gan Liz, llongyfarchwyd Gwenan ferch Mabel ar ei dyweddïad a Rob. Hefyd 

mae Pat Millican yn nain am y tro cyntaf, Laura ei merch wedi cael merch. 

Da oedd clywed fod Llinos merch Lynwen wedi cael swydd pennaeth yn 

Ysgol Dyffryn Nantlle  ac am lwyddiant Bedwyr ŵyr Gwyneth fu yn brysur yn 

beirniadu defaid i'r Ffermwyr Ifanc. Hefyd roedd sgwrs ddiddorol gan Dewi 

mab Glenys ar BBC Cymru Fyw, mae'n werth gwrando arni. 

Cafodd y tîm bowlio deg noson dda yn y gystadleuaeth yn ddiweddar, 

pawb wedi mwynhau. 

Bydd y bws ein taith diwedd tymor yn cychwyn o’r gwaelod am 6.00 Nos 

Fercher y 13 o Fehefin, arian a dewis bwyd i Rhian os ydych heb wneud. 

Cawsom noson ddiddorol yng nghwmni Carol Llywelyn (Welsh Lady 

Preserves). Rhoddodd hanes sefydlu'r cwmni gan ei mam a thad yng 

nghyfraith yn 1966 ,mae'r ffatri yn dal yn Bryn ger y Ffor ac maent yn cyflogi 

tua 22 ac yn gwneud cynnyrch i sawl busnes gael ei label ei hunain yn 

ogystal â gwerthu eu cynnyrch yn uniongyrchol i siopau, cafwyd cyfle i brynu 

cynnyrch ar ddiwedd y noson. 

Diolchwyd gan Mair Price, ac enillwyd y raffl gan Gwyneth J. a Annwylyd. 


